
This article explores how Zahiriddin Muhammad Babur is
perceived both as a historical figure and a literary character in
Eastern and Western literary traditions. A comparative analysis
is conducted based on Harold Lamb’s English-language
historical-biographical work and Pirimqul Qodirov’s novel
Yulduzli tunlar (Starry Nights). In Qodirov’s novel, Babur is
portrayed through his emotional struggles, loyalty to his
homeland, and inner turmoil, whereas Harold Lamb presents
him as a military leader, courageous strategist, and political
figure. The article analyzes the stylistic, ideological, and
aesthetic differences and similarities in the two authors’
approaches. Furthermore, it examines how a historical figure is
transformed into a literary character and how each author
reflects their respective national and cultural perspectives.
Through the image of Babur, the article highlights the
similarities and differences in Eastern and Western portrayals
of historical personalities.

Mazkur maqolada Sharq va G‘arb adabiy tafakkurida
Zahiriddin Muhammad Boburning tarixiy shaxs va badiiy obraz
sifatida qanday talgin etilgani o‘rganiladi. Ayniqsa, Harold
Lambning ingliz tilidagi tarixiy-biografik asari va Primqul
Qodirovning “Yulduzli tunlar” romani asosida giyosiy tahlil olib
boriladi. Primqul Qodirov asarida Bobur siymosi ruhiy

JINYHOCTb,
Myxammay baoyp B

iztiroblar, vatan dardiga sadoqat va ichki kechinmalar bilan
gavdalansa, Harold Lamb nigohida u sarkarda, jasoratli
yetakchi, siyosiy shaxs sifatida tasvirlanadi. Maqolada ikki
muallif yondashuvlaridagi uslubiy, g'oyaviy va estetik farglar
hamda umumiyliklar tahlil qilinadi. Shu bilan birga, tarixiy
shaxs obrazining badiiy asarda qanday shakllanishi va u orqali
mualliflarning milliy, madaniy qarashlari ganday ifodalanganiga
ham e’tibor garatiladi. Bobur siymosi misolida G‘arb va Sharq
adabiyotidagi tarixiy obrazlarga yondashuvning o‘xshash va
farqli jihatlari ochib beriladi.

XyA0XKeCTBEeHHbIM 00pas:

UHTEpNpeTan U

Faposibaa JIam6a u [l pumkysia KaabsipoBa

AHHOTAIMUA

Kiouesvwle cno8a:
3axupugauH MyxamMMmaz,
Ba6yp,

HCTOpUYECKasi JUYHOCTb,
Xy/,0°KeCTBEHHBIN 06pa3s,
T'apouibj JIaM6,

[Ipumkys Kazgeipos,
3BE3AHbIE HOYH,
BOCTOYHas U 3amajHas
JILTEPATYyPa,
CpaBHUTEJIbHBIN aHAIU3,
HCTOPUYECKUN pOMaH,
HallMOHaJabHas
UAEHTUYHOCTD,
JylieBHbIE epeXUBAHUS,
HCTOPHUS U JIUTepaTypa.

KIRISH

B pgaHHOM cTaTbe  paccMaTpUBaeTCAd  BOCIpPUATHE
3axupugauHa MyxamMmaza babypa Kak  UCTOpUYeCKOH
JIMYHOCTU M XYy 0’)KeCTBEHHOro obpa3a B BOCTOYHOM U
3anafHou JIUTEpPaTypHOH MBICJIH. [IpoBoguTCa
CpPaBHUTEJIbHBIM aHaAJIU3 Ha OCHOBE aHIJIOSA3BIYHOTO UCTOPHUKO-
ouorpaduyeckoro npoussegeHusa 'apospga JIamba U pomaHa
[Ipumkyna KagbeipoBa «3Bé3aHble HOYM». B poMaHe KazbipoBa
0o6pa3 babypa packprelBaeTcs 4yepes JAylleBHble NepeXUBAHNUA,
IpeJJaHHOCTb POJIMHE U BHYTPEHHUE MYKH, B TO BpeMs KakK y
JIaMmba OH MpejcTaeT KaK IOJIKOBOJEll, CMeJibId CTpaTer u
noJvMTH4Yeckasa ¢urypa. B craTbe aHa/M3UPYIOTCA CTUJIEBBIE,
WJleiHble Y 3CTeTHYeCKHe pasjiMuvd U CXOACTBA B MOAXOAAX
0o60oux aBTOpOB. Takxe paccMaTpUBaeTCd, KaK MUCTOpHUYecKas
JIMYHOCTb TpaHCHOpPMUPYETCH B XyZ0KECTBEHHbIM 00pa3, U
KaK 4yepe3 Hero OTPaXKalTCA HallMOHAJIbHble U KYyJIbTYpHBIE
B3Ikl aBTOpPOB. Ha nmpumepe ob6pasa babypa BbIABIATCA
O0COGEHHOCTM BOCTOYHOTO W  3amaJlHOr0 MNOAXOJ0B K
M300paKEHNI0 UCTOPHUYECKUX INYHOCTEM.

Zahiriddin Muhammad Bobur - jahon tarixida chuqur iz qoldirgan buyuk
siymolardan biridir. U nafaqat davlat arbobi va sarkarda, balki oz davrining yetuk adibi,
nozik didli ijodkori, tarixiy tafakkur egasi sifatida ham e’tirof etiladi. Boburning
"Boburnoma" asari orqali biz uning tarixiy shaxs sifatidagi faoliyatini kuzatishimiz, ijodiy
dunyoqarashi va shaxsiy kechinmalarini o‘rganishimiz mumkin. Bu esa uni nafaqat tarix
fanining, balki adabiyotshunoslik va madaniyatshunoslik sohalarining ham tadqgiqot

obyekti sifatida ko‘rsatadi.

Zahiriddin Muhammad Bobur obrazining G‘arb va Sharq adabiyotida qanday talqin
etilishi, bu ikki adabiy maktabning yondashuvlari, estetik qarashlari va tarixiy haqiqatga
munosabati qiziqarli tadgiqot mavzusidir. Jumladan, amerikalik yozuvchi Harold Lamb
va o‘zbek adibi Primqul Qodirovning asarlarida Bobur siymosining qanday aks etgani

qiyosiy adabiy tahlilga asos bo‘ladi. Harold Lamb Boburni sarkarda va siyosiy arbob
sifatida tasvirlasa, Primqul Qodirov uni yuragi orzu va iztiroblarga to‘la ijodkor sifatida
gavdalantiradi.

Ushbu maqolada Zahiriddin Muhammad Boburning badiiy obrazini Harold
Lambning ingliz tilida yozilgan tarixiy-biografik asarlari hamda Primqul Qodirovning
“Yulduzli tunlar” romanidagi tasviri asosida giyosiy tahlil gilish magsad qilingan. Maqola
davomida mualliflarning tarixiy shaxsga yondashuvi, obraz yaratishdagi uslublari,
milliylik va estetik tamoyillari o‘rganiladi.

I. Zahiriddin Muhammad Bobur - tarixiy shaxs sifatida

Zahiriddin Muhammad Bobur (1483-1530) - o‘zbek davlatchiligi, harbiy san’ati va
adabiy merosi tarixida alohida orin egallagan yirik siymodir. U Farg‘ona hukmdori
Umarshayx Mirzoning o‘gli bo‘lib, Temuriylar sulolasining vakili sifatida taxtga
da’vogarlik gilgan va yoshligidan siyosiy kurashlar girdobiga tushgan. Boburning tarixiy
shaxs sifatidagi faoliyati Markaziy Osiyo, Afg‘oniston va Hindiston hududlaridagi siyosiy
o‘zgarishlar, harbiy yurishlar va davlat boshqaruvidagi islohotlar bilan chambarchas
bogliqdir.

Bobur 1526-yilda Panipat jangida g‘alaba qozonib, Hindistonda Boburiylar
imperiyasiga asos solgan. Uning siyosiy salohiyati, harbiy strateg sifatidagi mahorati,
diplomatik yondashuvi va 0z zamonasining geosiyosiy jarayonlarini chuqur anglaganligi
uning tarixiy shaxs sifatidagi buyukligini namoyon etadi. Bobur o‘z faoliyatida adolatli
boshgaruv tamoyillariga amal qilgan, ilm-fan va madaniyat rivojiga e’tibor bergan
sarkarda sifatida tarixda munosib iz qoldirgan.

Tarixiy manbalarda Bobur fagat sarkarda va davlat arbobi sifatida emas, balki
chuqur tafakkurga ega bo‘lgan ziyoli, adabiyot va san’at homiysi sifatida ham ta’riflanadi.
Aynigsa, uning o‘z qo'li bilan yozilgan “Boburnoma” asari nafaqat tarixiy faktlarga boy,
balki Boburning ichki dunyosi, shaxsiy kechinmalari, atrof-muhitga bo‘lgan munosabatini
ham yoritib beradi. Bu esa uni o‘rta asrlar musulmon sharqidagi noyob tarixiy shaxslar
qatoriga qo‘shadi.

Zahiriddin Muhammad Boburning tarixiy merosi bugungi kunda ham nafaqat
O‘zbekiston, balki butun dunyo tarixchilari va adabiyotshunoslari tomonidan qizigish
bilan o‘rganilmoqda. Uning faoliyati xalgning tarixiy xotirasida buyuk davlat arbobi, adib
va madaniyat targ‘ibotchisi sifatida abadiy saglanmoqda.

II. Primqul Qodirov nigohida Bobur (roman “Yulduzli tunlar”)

Zahiriddin Muhammad Bobur siymosi o‘zbek adabiyotida ko‘plab adiblar
tomonidan yoritilgan bo‘lsa-da, Primqul Qodirovning “Yulduzli tunlar” romanida bu obraz
badiiy chuqurligi, psixologik tahlili va ruhiy iztiroblari bilan ajralib turadi. Asarda Bobur
shunchaki tarixiy shaxs emas, balki ichki kechinmalari, orzulari, kurashlari va afsuslari
bilan gavdalanadigan to‘laqonli badiiy gahramon sifatida talqin etiladi.

Primqul Qodirov Bobur obrazini yaratishda tarixiy dalillarga suyangan holda, uni
badiiy qayta talgin giladi. Romanda Boburning vatanga sadoqati, tug‘ilib o‘sgan yurti
Andijonni sog‘inishi, mustaqil davlat tiklash orzusi markaziy o‘rinni egallaydi. Asarda
hukmdorning yuragi orzular va haqiqat o‘rtasidagi ziddiyatda to‘lib-toshgan. Aynan mana
shu ichki drama Bobur obrazining hayotiy va ta’sirchan bo‘lishiga sabab bo‘ladi.

Boburning ichki monologlari, ruhiy iztiroblari orqali uning insoniy qiyofasi yanada
yorqinroq ochiladi. U - sadoqatli o‘g‘il, fidoyi ota, izlanishga to‘la ijodkor, adolatli
hukmdor sifatida tasvirlanadi. Qodirov Boburning siyosiy faoliyatidan ko‘ra ko‘proq

uning insoniy olamiga, ruhiyatiga e’tibor qaratadi. Muallif tarixiy shaxsga tirik odam
sifatida yondashadi - shubhalanuvchi, kechinuvchi, orzu qiluvchi, adolat izlovchi shaxs
sifatida.

“Yulduzli tunlar” romanida til boyligi, tarixiy manzara va voqgealarning badiiy
tasviri orqali o‘quvchining e’tibori tortiladi. Bobur va uning zamondoshlari o‘rtasidagi
dialoglar, munosabatlar, shaxsiy hayotidagi ziddiyatlar orqali o‘sha davrning
murakkabligi, shaxsning ichki olami va tashqi voqelik bilan kurashi yuksak badiiylikda
ifodalanadi.

Shu bilan birga, Qodirov Bobur timsolida xalq taqdirini, mustaqillik orzusini,
tarixiy adolatga intilishni ko‘rsatadi. Boburning hayoti orgali muallif o‘quvchini oz
tarixini unutmaslikka, ma’naviy sabr, fidoyilik va yurtparvarlikka chorlaydi. Romandagi
Bobur obrazi badiiy haqiqat bilan tarixiy haqiqatning uzviy birligida talqin qilinadi.

Shunday qilib, Primqul Qodirov Bobur obrazini nafaqat o‘z davrining yetuk adibi
sifatida, balki bugungi kun o‘quvchisi uchun ham ibratli, hayotiy va ruhiy jihatdan chuqur
qahramon sifatida namoyon etadi.

G‘arb tarixchilari yondashuvi: Bobur - sarkarda, harbiy strateg.

Zahiriddin Muhammad Boburni G‘arb tarixchilari asosan sarkarda, harbiy strateg
va siyosiy arbob sifatida talqin etishadi. Ularning yondashuvlarida Bobur siymosi tarixiy
shaxs sifatida ko‘proq uning davlat boshqaruvi, harbiy yurishlari va siyosiy qarorlari
asosida yoritiladi. G‘arb tarixchilari, xususan, Harold Lamb kabi mualliflar Boburning
hayotini va faoliyatini giyosiy tahlil qilishda ko‘proq uning harbiy salohiyatiga, jangovar
strategiyalariga va hukmdor sifatidagi qarorlariga e’tibor qaratadilar.

Harold Lambning "The Emperor of the World" asarida Boburni asosan o‘zining
harbiy qobiliyatlari va sarkardalik fazilatlari bilan tanishtiradi. Lamb Boburni sarkarda
sifatida yuqori baholaydi, uni jang maydonida jasoratli va kuchli yetakchi sifatida
tasvirlaydi. Lambning nuqtai nazarida Bobur fagat o‘zining harbiy yutuqlari bilan
tanilgan, jumladan, Panipatdagi jangdagi g‘alabasi G‘arb tarixchilari tomonidan muhim
vogea sifatida e’tirof etiladi. Ushbu jangda Boburning jasorati, strategik fikrlashi va
mahorati unga Hindistonda Boburiylar imperiyasini barpo etishga imkon berdi.

Boburning harbiy strategiyasining muvaffaqiyatini va uning sarkardalik
fazilatlarini ko‘rsatish orqali G‘arb tarixchilari, u o'z davrining eng buyuk harbiy
boshliglaridan biri sifatida e’tirof etadilar. Bobur, Lambning ta’kidlashicha, nafaqat
janglarda, balki harbiy operatsiyalarni boshqarishda ham o‘zining ziroatli va tahlil
gobiliyatlari bilan ajralib turardi. G‘arb tarixchilariga ko‘ra, Bobur, harbiy strateg sifatida,
uzoq muddatli garorlar qabul qilish va o‘zining harbiy kuchlarini samarali tashkil etishda
yuqori mahorat ko‘rsatgan.

Boburning davlat boshqaruvidagi muvaffaqiyatlari, uning harbiy strategiyasi bilan
chambarchas bog'liqdir. G‘arb tarixchilari, u o‘zining siyosiy va harbiy faoliyatini
bir-biriga uyg‘unlashtirganligini, shuningdek, oz imperiyasini qurishda o‘zining harbiy
yutuglari va siyosiy ko‘nikmalarini muvaffaqiyatli birlashtirganini ta’kidlashadi.

Boburning yurtini, ya'ni Hindistonni zabt etishdagi harbiy strategiyasi, uning
sarkardalik salohiyatini yana bir bor tasdiglaydi. G‘arb tarixchilari uni keng ko‘lamli
harbiy operatsiyalarni amalga oshirgan, raqiblarini muvaffaqiyatli enggan va shaxsiy
mashaqqatlarga qaramay, o‘zining harbiy yutuqlarini doimo davom ettirgan shaxs
sifatida tasvirlaydilar.

Shu bilan birga, G‘arb tarixchilari Boburning davlat boshqaruvidagi islohotlar,
igtisodiy rivojlanish va madaniyatni rivojlantirishga qo‘shgan hissasini kamroq
yoritadilar. Bu yondashuv Boburni fagat harbiy jihatdan qimmatlilashdirib, uning ko‘p
qirrali shaxsiy fazilatlarini yetarlicha gamrab olmadi. G‘arb tarixchilari Bobur va uning
tarixini ko‘proq uning siyosiy va harbiy yutuqlari doirasida o‘rganadilar.

III. IkKki muallifning yondashuvi: Sharqiy romantizm vs G‘arbiy realizm
/tarixiy obyektivlik.

Primqul Qodirov va Harold Lamb Zahiriddin Muhammad Bobur siymosini
o‘rganishda turli yondashuvlarga egadirlar. Ularning yondashuvlari Sharq va G‘arb
adabiy tafakkurining o‘ziga xos xususiyatlarini aks ettiradi, bu esa Bobur obrazining ikki
xil badiiy yoritilishiga olib keladi: Sharqiy romantizm va G'arbiy realizm/tarixiy
obyektivlik.

Sharqiy romantizm: Bobur - ichki iztiroblar, ma’naviy izlanishlar

Primqul Qodirov "Yulduzli tunlar” romanida Bobur siymosini romantik yondashuv
orqali tasvirlaydi. Qodirovning Sharqiy adabiyotdagi romantizm an’analariga asoslangan
uslubi, Boburning ichki dunyosini, ruhiy iztiroblarini va ma’naviy izlanishlarini o‘ta
chuqur tasvirlaydi. Bobur asarda fagat bir hukmdor emas, balki o‘zining ruhiy holatlari,
dardlari, orzulari va vijdon azoblarini tortayotgan inson sifatida ko‘rsatiladi. U, Qodirov
tomonidan badiiy obraz sifatida, o‘zining yurti - Andijonni sog‘inishi, mustaqil davlat
qurish orzusi, adolatni izlash kabi ma’naviy va psixologik o‘zgarishlarni boshdan
kechiradi. Bobur siymosi yuqori insoniy idealga aylanishi, uning ichki kechinmalari va
romantik kurashlari o‘quvchiga Boburning nafaqat tarixiy, balki ruhiy jihatdan ham
to‘ligroq tasvirini taqdim etadi.

Qodirovning romantik yondashuvi Bobur obrazini shunchaki tarixiy personaj
sifatida emas, balki hayotning tub ildizlari, xalgqning orzulari va giynoqlarini anglashga
intilgan, hayot va adolat uchun kurashayotgan bir qahramon sifatida yoritadi. Bobur
romantik jihatdan mo“tabar bir ideal sifatida, o‘zining ichki iztiroblari, umid va hayotga
bo‘lgan intilishlari bilan ajralib turadi. Bu nuqtada Sharq adabiyoti asosan odamning
ichki dunyosiga, ma’naviyatiga katta ahamiyat beradigan yondashuvni ko‘rsatadi.

G'arbiy realizm/tarixiy obyektivlik: Bobur - sarkarda, tarixiy shaxs

Boshqa tomondan, G'arb tarixchilari, xususan, Harold Lamb, Bobur siymosini
tarixiy obyektivlik nuqtai nazaridan ko‘rib chiqadi. Lambning "The Emperor of the World"
asarida Bobur nafaqat shaxsiy iztiroblari va romantik kechinmalari bilan, balki uning
harbiy yutuqlari, davlat boshqaruvidagi salohiyati va strategik qarorlarini ko‘rsatib,
tarixiy voqea sifatida yoritiladi. Lamb Bobur obrazini asosan harbiy strateg sifatida,
davlat qurishdagi muvaffaqiyatlari va siyosiy qarorlari orqali ko‘rsatadi. U Boburni
sarkarda sifatida yuqori baholaydi va uning 0‘z davrida shaxsiy kuchi va intilishlari orqali
yirik davlat qurish imkoniyatiga ega bo‘lganini ta’kidlaydi.

G‘arb tarixchilari, Lamb kabi mualliflar, Boburni tarixiy shaxs sifatida obyektiv va
realistik yondashuv bilan talqin qiladilar. Boburning siyosiy va harbiy faoliyatlari, uning
yurishlari va tarixiy g‘alabalari markaziy o‘rinda turadi. Bobur G‘arb adabiyotida nafaqat
inson sifatida, balki tarixiy shaxs sifatida ko‘rsatiladi, uning shaxsiy tuyg‘ulari va
romantik tashvishlari tarixiy vogea doirasida yoritiladi. Lambning tarixiy obyektivligi
Boburni aniq bir shaxs, harbiy strateg, davlat arbobi sifatida tasvirlashga yordam beradi.

Sharqiy romantizm va G‘arbiy realizm/tarixiy obyektivlik: umumiy va farqli
jihatlar

Sharqiy romantizm va G'arbiy realizm/tarixiy obyektivlik yondashuvlarining
asosiy farqi shundaki, Sharq adabiyotida Bobur siymosi ko‘proq ichki dunyo, ma’naviy
izlanishlar va ruhiy kechinmalarga asoslanadi, G‘arbda esa uning siyosiy va harbiy
faoliyatlari, tarixiy voqealar va g‘alabalar muhim o‘rin egallaydi. Qodirov Bobur obrazini
romantik jihatdan insoniy, ma’naviy va ruhiy jihatlarini yoritishda, uni idealizatsiya
qiladi, Lamb esa tarixiy voqea sifatida, tarixiy obyektivlik tamoyillari asosida tasvirlaydi.

Ikki yondashuvda ham umumiylik bor: har ikkisi Bobur obrazini o‘zining davrida
ta’sirchan, strategik fikrga ega, adolatli, sadoqatli bir shaxs sifatida tasvirlashga harakat
qilgan. Lekin Sharqiy romantizm Boburni ko‘proq inson sifatida tasvirlaydi, uning ichki
dunyosiga chuqurroq kiradi, G‘arbiy realizm esa uni tarixiy shaxs sifatida ko‘rib, harbiy
va siyosiy faoliyatiga katta e’tibor garatadi.

XULOSA

Zahiriddin Muhammad Bobur siymosi Sharq va G‘arb adabiyotida turlicha
yoritilgan. Primqul Qodirov va Harold Lambning yondashuvlari orqali Bobur obrazining
ikki xil talgini aniq ko‘rinadi. Qodirovning Sharqiy romantik yondashuvi Boburni nafagat
tarixiy shaxs sifatida, balki ichki dunyosi, ruhiy iztiroblari va ma’naviy izlanishlari bilan
to‘ligroq ko‘rsatadi. Bobur Qodirov romanida orzulari, kurashlari, vatanga bo‘lgan
sadoqati va insoniy iztiroblari bilan tasvirlanadi. Ushbu yondashuvda Bobur romantik
qahramon sifatida, o‘zining ichki kechinmalari orqali o‘quvchiga chuqur ta’sir ko‘rsatadi.

Boshga tomondan, G‘arb tarixchilari, xususan, Harold Lamb, Bobur siymosini
harbiy strateg va siyosiy arbob sifatida, tarixiy obyektivlik tamoyillariga asoslanib talgin
qiladilar. Lamb Boburni asosan uning harbiy salohiyatlari, sarkardalik fazilatlari va
davlat boshqaruvi asosida ko‘rsatadi. G‘arb tarixchilarining Boburni tarixiy shaxs sifatida
tasvirlashda qo‘llagan obyektivlik yondashuvi uning siyosiy va harbiy faoliyatlarini,
tarixiy voqealarni, g‘alabalarni yoritadi.

Ikki muallifning yondashuvlari o‘rtasidagi farq, bir tomondan, Boburning ichki
olamini romantik jihatdan yoritishda, boshqa tomondan esa uning harbiy va siyosiy
faoliyatlarini tarixiy obyektivlik asosida ko‘rsatishda ifodalanadi. Biroq, umumiy jihatlar
ham mavjud: har ikki yondashuvda Bobur kuchli, jasoratli, maqsadga erishishga intilgan
va o‘zining xalqiga sadoqatli bir shaxs sifatida ko‘rsatiladi. Bu farqli yondashuvlar Bobur
obrazini yanada boyitib, uning ko‘p girrali insoniy va tarixiy qiyofasini ochib beradi.

Natijada, Bobur obrazining Sharq va G‘arb adabiyotlaridagi talqini uning tarixiy
ahamiyatini yanada yoritib, bizni uning murakkab shaxsiyati, g‘alabalari, va izlanishlari
bilan tanishtiradi. Har ikki yondashuvda ham Bobur insoniy va tarixiy jihatdan izlanishga,
o‘rganishga arziydigan buyuk shaxs sifatida qoladi.

